Miltiadészt artatlanul elitélik

Miltiades accusatus est proditionis, quod, cum Parum expugnare posset, a rege corruptus
infectis rebus discessisset. Eo tempore aeger erat vulneribus, quae in oppugnando oppido
acceperat. Itaque, quoniam. ipse pro se dicere non posset, verba fecit frater eius Stesagoras.

Causa cognita capitis absolutus pecunia multatus est, eaque lis quinquaginta talentis
aestimata est, quantus in classem sumptus factus erat. Hanc pecuniam quod solvere in praesentia
non poterat, in vincula publica coniectus est ibique diem obiit supremum.

Hic etsi crimine Pario est accusatus, tamen alia causa fuit damnationis. Namque
Athenienses propter Pisistrati tyrannidem, quae paucis annis ante fuerat, omnium civium suorum
potentiam extimescebant.

Populus maluit illum innoxium plecti quam se diutius esse in timore.

(Cornelius Nepos: De viris illustribus, Miltiades 7, 5-6; 8, 1,4)

